
მოგახსენებთ, რომ „შრომის უსაფრთხოების შესახებ“ საქართველოს ორგანული კანონის მე-2 მუხლის პირველი პუნქტისა და 27-ე მუხლის მეორე პუნქტის თანახმად, 2019 წლის 1 სექტემბრიდან „შრომის უსაფრთხოების შესახებ“ საქართველოს ორგანული კანონის გავრცელდა შრომის უსაფრთხოების სფეროში ეკონომიკური საქმიანობის ყველა დარგზე, მათ შორის, საქართველოს ორგანული კანონით „საქართველოს შრომის კოდექსი“ და „საჯარო სამსახურის შესახებ“ საქართველოს კანონით მოწესრიგებულ შრომით ურთიერთობებზე. აღნიშნული საკანონმდებლო ცვლილების საფუძველზე დღის წესრიგში დადგა „სამუშაო სივრცეში მომხდარი უბედური შემთხვევებისა და პროფესიული დაავადებების აღრიცხვის წესის და ფორმის, მოკვლევის პროცედურებისა და ანგარიშგების წესის დამტკიცების თაობაზე“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2018 წლის 12 სექტემბრის №01-11/ნ ბრძანებაში ცვლილება, რომლის მიხედვითაც სამუშაო სივრცეში მომხდარი უბედური შემთხვევებისა და  პროფესიული დაავადებების აღრიცხვის, მოკვლევისა და ანგარიშგების წესის რეგულირების სფეროდ, ნაცვლად მომეტებული საფრთხის შემცველი, მძიმე, მავნე და საშიშპირობებიანი სამუშაოებისა განისაზღვრება „შრომის უსაფრთხოების შესახებ“ საქართველოს ორგანული კანონით გათვალისწინებული სამუშაოები.
ზემოხსენებულიდან გამომდინარე, გთხოვთ, თქვენი თანხმობის შემთხვევაში, დაავალოთ შესაბამის სამსახურს საჭირო ღონისძიებების გატარება.

